
SazZetak: Deontologija, znanost o duznostima, uciteljskog poziva
upucuje na moralnu obavezu ucitelja prema ucenicima. Nacelo
deontologije: ,,Age quod agis*“ ili ,,Radi dobro ono Ssto radis*“
obuhvata pravne propise, psihologiju komuniciranja, ponasanje i
etiku. Prevazilazeéi pedagosku etiku kao odnos prema profesionalnim
obavezama, zajednici i kolegama, ona proucava prava i duznosti
regulisane kodeksom profesije. Razlika izmedu Benthamovog i
Kantovog pogleda na duznosti je razlika izmedu profesionalne zakletve
I etickog kodeksa Skole. Stoga, deontologija duznostima polazi od
moralno i profesionalno zrele licnosti koja se zaklinje na uspjeh, a
eticki kodeks polazi od nepovjerljivog drustva koje sumnja u
istoznacnost moralnih vrijednosti, profesionalca i drustva.

Abstract: Deontology, the science of teaching professional duties refers to
the moral obligation of teachers towards students. The principle of ethics:
"Age quod agis" or "Do (well) what you're doing“involves legislation,
psychology of communication, behavior and ethics. Overcoming pedagogical
ethics as attitude towards professional obligations, community and
colleagues, it studies the rights and duties regulated by the code of the
profession. The difference between Bentham's and Kant's views about duties
is the difference between professional oath and school's code of ethics.
Therefore deontology consider duties as base of moral and professionally
mature person who swears to success, while code of ethics is based on a
mistrustful society that doubt in the identity of moral values, professionals
and society as well.

1. INTRODUCTION

Svakodnevni rad ucitelja je obiljeZen promicanjem dobra kao najznacajnijeg
drustvenog potencijala. Sama li¢nost ucitelja, stoga, bi trebala biti takva da
prepoznaje vlastite duznosti autenti¢no, te ih posvec¢eno obavlja najbolje Sto
moze ,Age quod agis”. Vlastitim obrazovanjem ucitelj bi se trebao i eticki
usavrsavati ¢iji vrhunac bi bio obiljezen profesionalnom zakletvom. Sa druge
strane, kako bi se izbjegle moguce individualne razli¢itosti u licnosti i sistemu
vrijednosti ucitelja kao profesionalaca, donose se profesionalni eti¢ki kodeksi koji
sistematiziraju postupke i ponasanja u akciji, na taj nacin otvaraju¢i moguénost
za samoprocjenu i eksternu procjenu kvalitete rada. U tom smislu tekst se osvrcée
na teorijsko razumijevanje etike kao drustvene nauke o moralu, njenog
normativno-znanstvenog aspekta kao i same deontologije sa namjerom
razumijevanja duznosti ucitelja da prenese dobro uceniku, dok istovremeno
nastoji da prevazide (¢esto nametnutu) ¢inovni¢ku komponentu poziva.

2. ETIKA

Iako je etika, kao pojam, rasprostranjena u svakodnevnom govoru potreban je
izvjestan trud za njeno definiranje. Etika i moral imaju ista znacenja koja potje¢u
iz grékog jezika (ethos) i latinskog jezika (mos, mores i moralis) u znacenju
navika, obicaj, karakter, ¢udorede. Stoga, prema Cehok, Koprek i dr. (1996) etiku
mozemo definirati i kao drustvenu nauku o moralu koja proucava ciljeve i smisao
morala, kriterije za vrednovanje moralnih postupaka te izvor, zasnovanost,
razvitak i usavrsavanje morala. Vukasovi¢ (1993) se u tom smislu oslanja na
samog osnivaca etike Sokrata, koji je smatra vrlinom Zivljenja u skladu sa
zahtjevima “unutarnjeg glasa”, na njegovog ucenika Platona koji je ideju dobra
smatrao osnovnom moralnosti, te na Aristotela koji etiku predstavlja kao sistem
drustvenog ponasanja. S obzirom da se definicije etike svode na li¢no uvjerenje
¢ovjeka - li¢ni sistem vrijednosti u kojem se zna sto je dobro, a sta je lose, Sta je
ispravno, a $ta je neispravno, naslucuju se tri temeljne implikacije etike koje
Rados (2017) predstavlja kao:

1. individualnost etike - pojedinci imaju etiku, a ne organizacije
2. eticko ponasSanje moze varirati od osobe do osobe
3. relativnost (a ne apsolutnost) etike

U tom smislu Rados (2017) smatra da se od same etike ocekuje usavrsavanje
kao zauzimanje stava prema postojeéim moralnim sistemima. Etiku moZemo
vrlo jednostavno klasificirati na principu koji je predstavio Vukasovic¢ (1993):

1. Kada kao kriterij uzmemo cilj ¢ovjekovog prakticnog djelovanja, etika se
dijeli na:
¢ Eudaimonizam (eudaimonia- gré. sreca) - svrha i smisao moralnog
djelovanja je u postizanju srece.
¢ Hedonizam (hedone- gré. uzitak) - najveca vrijednost i smisao Zivota je u
trenuta¢nom pozitivhom tjelesnom uzitku.
o Utilitarizam (utilis- lat. koristan) - u prvi plan stavlja teznju za korisnoscu.

2. Po kriteriju sadrzaja i namjere svijesti, etika se dijeli na:

e Etika duznosti (deontoloska etika) - Kant je predstavio samu duznost kao
takvu, uzviSenom i velicanstvenom. Postovanje duznosti je moralni
imperativ, unutrasnja zapovjed naseg uma koja zahtjeva da nacelo
prilikom postupanja bude tako postavljeno da ga mogu prihvatiti i druge
osobe, tj. da ono bude opce ljudsko nacelo.

e Etika odgovornosti - pojam odgovornosti se ¢esto svodi na pravnu i/ili
moralnu uracunljivost podrazumijevajuéi znanje, volju i slobodu kao
nuzne elemente. Danas, ovaj pojam sve viSe zauzima mjesto koje je u etici
imala duznost konkretizuju¢i se profesionalnim etikama.

3. Po kriteriju porijekla moralne obaveze, etika se dijeli na:
e Autonomnu etiku - izvor morala je u samom ¢ovjeku.
e Heteronomna etika - izvor morala je izvan ¢ovjeka (npr. drustvene norme,
autoritet i sl.)
4. Po kriteriju odnosa pojedinca i drustva, etika se dijeli na:
¢ Individualna etika - li¢no uvjerenje pojedinca o ispravnosti/neispravnosti
njegovog ponasanja.
e Socijalna etika - se bavi socijalnim aspektom moralnih odnosa i moralnim
obavezama pojedinca prema zajednici i zajednice prema pojedincu.
5. Po kriteriju vaZenja etickih zapovijesti, etika se dijeli na:
o Etika sustine - sustina tvori postojanu prirodu neke stvari.
e Situacijska etika - tvrdi da je moralnost nekog ¢ina odredena konkretnim
kontekstom.

6. Po kriteriju sadrZaja pravila djelovanja, etika se dijeli na:

e (Formalna) Etika duznosti - moze se poistovijetiti sa radnom etikom kao
skupom stavova i ponasanja utemeljenih na vrijednostima rada.

e (Materijalna) Etika vrijednosti- Shvatajuci vrijednosti kao javna dobra u
sferama morala, religije, umjetnosti i tehnike koja podrazumijevaju
opstanak drustvene zajednice.

7. Po kriteriju utemeljenja moralnog zahtjeva, etika se dijeli na:

e Normativna etika - postavlja pitanja ispravnosti i opravdanosti postojecih
moralnih shvacdanja i odnosa zuzimajuci kriticki stav prema postoje¢im
oblicima istovremeno postavljaju¢i i formulirajué¢i odredene kriterije
pravilnog moralnog prosudivanja i djelovanja. Ovakva etika se pita:
~Kakav bi to moral trebao biti da ¢ovjek (pojedinac) kao i drustvo ispune
svoju ulogu?”

e Deskriptivna (empirijska) etika -ima empirijsko eksplikativni
(deskriptivni) zadatak sastavljen od proucavanja i opisivanja moralnih
odnosa i moralnih shvacéanja koji su se pojavljivali u odredenim etapama
drustvenog razvoja. Ona nastoji dati odgovor na pitanja: ,Sta je moral?”,
,Od kada postoji?”, ,Kako je nastao?”, ,Od cega ovisi?”, i sl.

3. ETIKA KAO NORMATIVNA ZNANOST

Normativni aspekti etike, fokusiraju se na ¢ovjekovo ponasanje, odnosno na
etiku u praksi. U tom smislu normativna etika kao nauka nastoji da ostane
oslonjena na objektivne ¢injenice, koje su zadane i nepromjenjive. Stoga Rosi¢
(2017) prema Poli¢ (1990) ukazuje a to da znanstvena etika odnosno etika kao
normativna znanost, tezi da utvrdi one teorijske principe, prema kojima svaki
pojedinac treba Zivjeti i djelovati, $to ukazuje na njen bitan zadatak da
znanstveno-teorijski odredi moguce ljudsko djelovanje. Etika u tom smislu
pokazuje pravac u kojem se osoba treba ostvariti kao ¢ovjek, stavljajuc¢i naglasak
kako je to moguce tek uz pomo¢ nauke, suprotstavljajuci je samovolji i pokazujudi
put ispravnog ljudskog djelovanja. Tek tada umjesto covjekovog lutanja u
svakodnevnom zivotu etika ga nedvosmisleno usmjerava prema dobru. U tom
smislu prepoznajemo etiku kao normativnu znanost u teznji ka tome da u danom
trazi mjesta ka mogucem. Kao i kod svake znanosti, Rosi¢ (2017) ukazuje da
normativna etika Zeli znati da bi mogla mijenjati, a ¢ini se kako je upravo znanje
najbolja osnova za to. Pri tome Rosi¢ (2017:7) predlaZe da se vodi ra¢una o tome
da ,... moguce iz kojega i po kojem promjene mogu do¢i, jos$ nije ali niti ne moze
biti predmet znanstvene spoznaje sve dok moguce ne postane zbiljsko, ¢ime se
potvrduje da je zbiljsko moguce, ali istovremeno, barem za znanost, prestaje biti
moguce kao nesto drugo od onoga sto vec jest. S obzirom na navedeno, znanost
je uvijek korak iza djelatnog ¢ina, koji po njoj mora biti odreden, $to znaci da
normativna znanost moZe zahtijevati iskljuc¢ivo ono sto jeste”.

4. KANTOVA ETIKA

U Zelji da probudi moralnu svijest savremenika, Immanuel Kant je
nedvosmisleno ukazivao na ¢ovjekovu potrebu za uvazavanjem i postovanjem
ljudskih duznosti. Na tom stanovistu se suprotstavio ,etici dobara”,
materijalnom vrednovanju, korisnosti, osjetnim efektima kao izvoru morala i
kriterija moralnih vrijednosti. Kao takva Kantova etika kategorickog imperativa,
zapocinje potpuno novo razdoblje u historiji etike. Kant je u svojim reformama
kako primjecuje Rosi¢ (2017) zahtijevao temeljitu razradu moralnih shvaéanja
kreirajuci etiku prihvatanja normi i zakona. U tom smislu, Kantova etika ne
temelji eticku normu na sadrzajnom dobru, ve¢ dobro izvodi na temelju norme.
Iz tog razloga, Kantova etika je apriorna jer istrazuje nacela ljudskog uma i ¢istu
volju, neovisno o vanjskim utjecajima ali i pobudama. Kantova etika je isto tako
i etika moralnih duznosti. Rosi¢ (2017:8) u tom smislu citira Kanta koji govori: “
Covijek mora izvr$avati svoju duznost, svoju ljudsku duznost!” Iz navedenog se
vidi da je za Kanta duZnost nesto veliko, uzviseno i veli¢anstveno. On je smatrao
kako se ljudski duh uzdiZe pomocéu unutarnje svijesti o duZnosti, njenim
ispunjavanjem i postivanjem. Postovanje i obavljanje ljudskih duznosti spada u
imperative unutrasnjeg ili apriorornog zahtjeva kao zapovijedi naseg uma. U
takvim okolnostima unutarnji glas uma kako navodi Rosi¢ (2017) kategoricki
zahtijeva od nas i nase volje da nacela naseg postupanja, budu takva da ih mogu
prihvatiti i druge osobe, odnosno da ono bude opet ljudsko nacelo. Kant pritome
isti¢e da slobodu ne trebamo doZivljavati tako da moZemo raditi $ta god Zelimo
i kako god to Zelimo, ve¢ da ¢ovjek koji postupa u skladu s ljudskim duZnostima
i u skladu s moralnim zakonima je istovremeno u skladu sa kategorickim
imperativom i predstavlja najslobodnijeg ¢ovjeka na svijetu. Rosi¢ (2017) ne
zaobilazi ni drugi Kantov moralni zahtjev, kojim trazi da se covjek ali i sve
ljudsko u covjeku tretira kao svrha a ne samo kao sredstvo, zato Sto covjek
pripada svojevrsnom “carstvu svrha”, sam sebi propisujujuci zakone i norme te
ih kao takve sam primjenjuje i izvrSava. Kantova etika ¢ovjeka postavlja kao
mjerilo moraliteta, a sam moralni zakon postaje plod ¢ovjekova uma koji se
ostvaruje njegovom voljom. Vujovi¢ (2017), Kantovu filozofiju morala
centralizovanu oko principa moralnosti postavljenog u Kritici praktickog uma,
postavlja kao osnov za razumijevanje njegove deontoloske etike. Karakterizacija
kategorickog imperativa kao objektivnog, racionalnog, neophodnog i
bezuslovnog principa, kojim se mora uvijek voditi svako umno bice, fundament
je za oblikovanje deontologije.

5. DEONTOLOGIJA

Pedagoska etika kao dio pedagoske kompetencije predstavlja normativnu
znanost djelovanja ucitelja nastoje¢i dati odgovore o potrebi ¢injenja dobra i
njegovog definisanja, predstavljaju¢i odraz moralnosti uciteljskog posla.

Savremena Skola je potreba i imperativ postmodernog drustvenog stanja
obiljezenog kontradiktornos¢u izmedu ,ja hoc¢u" i ,ja treba da", tragajudi za
uciteljem osposobljenim za aktivni komunikacijski proces od kojeg ovisi
uspjesnost meduljudskih odnosa, a to je uciteljska deontologija kako je Rosi¢
(2011) predstavlja. Naziv deontologija se pojavljuje polovinom 19.vijeka u djelu
»~Deontology” engleskog filozofa Jeremije Benthoma oslanjajuéi se na grcke
termine ,,deon” - Sto treba biti i ,logos”- nauka. U tom smislu deontologija je
nauka o duznostima koje treba ispuniti, o0 duznostima kao moralnoj obavezi
ucitelja prema osobama koje se oslanjanju na njegovo znanje. U tom smislu
osnovno nacelo deontologije predstavlja grcka izreka: ,Age quod agis” -, Radi
(dobro) ono sto radis”. Deontologija uciteljskog poziva se reguliSe
odgovarajué¢im kodeksom profesije. U okvire deontologije spadaju i pozitivni
pravni propisi koji regulisu uciteljsku struku kao i svojevrsna psihologija
komuniciranja, ponasanja i etika. Iako je deontologija dio etike ona je Sira od
pojma pedagoske etike jer obuhvata i zakonske propise. Stoga mozemo govoriti
o etickoj, stru¢noj i kaznenoj deontologiji uciteljskog poziva. Eticka deontologija
uciteljskog poziva je najsira, pa jednim dijelom obuhvata i stru¢nu koja moze, a
i ne mora biti eticki neprihvatljiv postupak ili ¢ak kazneno djelo. Etiku
Kklasificiramo kao deontolosku i teleolosku etiku ili kao formalnu i materijalnu
etiku. Deontoloske teorije o etici grupiSu norme ili nacela djelovanja koje etiku
¢ine dobrom u skladu sa normom ili u skladu sa nac¢inom djelovanja. Baziraju se
na duznosti da se nesto ucini ili ne propusti uciniti isticuéi vrijednosti moralnog
djelovanja kao takvog. Istrazivaci deontologije dijele se na monisticke i
pluralisticke. Monisti¢cka deontologija polazi od jednog etickog nacela kao
ishodista za sva ostala npr. Kantov kategoricki imperativ, dok pluralisticka
deontologija polazi od vise medusobno ravnopravnih pravila npr. deset (Bozijih)
zapovjedi. Stoga se pluralisticki deontolozi ¢esc¢e nalaze u moralnim dilemama.
Odgovarajuéi primjer deontologke etike prema misljenju Rosi¢ (2011) i Zivkovi¢
(2009) je Kantova etika, koja polazi od pojma duZnosti koja za njih predstavlja
“nuznost djelovanja iz postovanja prema zakonu”. Profesionalne etike se pak
oslanjaju na osnovna opca eticka nacela nastoje¢i ustanoviti norme djelovanja
pojedinih struka i zanimanja, dok personalisticka etika kao nacelo etike postavlja
osobu, ¢inedi je temeljem svih kriterija eticko-moralnog djelovanja i vrijednosc¢u
koja nadilazi sve druge. Personalisticka etika, kao takva, predstavlja bazu
Hipokratove zakletve i Opce povelje o pravima ¢ovjeka, kao opéeprihvacenim
aktima eti¢cko-moralnih vrijednosti savremene civilizacije. Za Rosi¢a (2011)
uciteljska etika obuhvata odnos prema profesionalnim obavezama, prema
zajednici i prema drugim uciteljima, postavljajudi eticka nacela od kojih su neka:
nacelo Kkoristi, dobrocinstva, neskodljivosti, autonomnosti, pravednosti,
povjerenja, istinoljubivosti itd.

6. ETICKI KODEKS ILI ZAKLETVA

Pedagoska etika se moze definirati i kao disciplina koja se bavi procesom
moralnog prosudivanja uspostavljanjem kriterija koji preciziraju $ta je dobro a
Sta loSe u procesu i rezultatu odgoja i obrazovanja, ali i kao zaseban sistem
moralnih normi koji reguliSe ponaSanje ucitelja prema wucenicima, sebi,
nastavnom sadrzaju i drugim ucesnicima pedagoskog procesa. U njenim
okvirima, ucitelji nastoje posti¢i najviSe ideale svoje profesije. To se odnosi na
temeljne profesionalne odgovornosti (individualno, kolektivno i institucionalno)
usmjerene prema njihovoj profesiji, akademskoj disciplini, obrazovnoj instituciji
i drustvu u cijelosti. Pedagoska etika u svojoj srzi predstavlja deontologiju
uciteljskog posla, u smislu ucenja o duznostima ucitelja prema ucenicima.
Savremena skola u praksi o¢ekuje da ucitelj svoje duznosti usmjeri ka pomaganju
ucenicima da napreduju u skladu sa individualnim moguénostima, ka sticanju
iskustava, ohrabrivanju u¢enika kao partnera odgovornog za preuzete obaveze,
organiziranju ucenika da iskazu vlastitu kreativnost, poticanju ucenika itd. 1z
navedenog se moZe uvidjeti da je pedagoska etika razvijajuca a ne stati¢na,
doprinose¢i tako mijenjanju i ucenika i ucitelja. Iako je posao ucitelja za etiku
odreden moralnim zakonom, ucitelj ipak zakonske propise struke svakodnevni
uci i primjenjuje. Rosi¢ (2011) stoga kaze kako u etickom, pedagoskom i
deontoloskom znacenju u svom moralnom djelovanju gospodarimo nad
postupcima od pocetka do kraja. Deontologija ucitelja je smislena aktivnost koja
povezuju uciteljska umijeca i to najprije znanje o nastavnom sadrZaju, nastavnim
metodama, nastavnom planu i programu, ucenicima i drugim faktorima koji
uti¢u na uspjeSnost ucenja sa pripremanjem za nastavni rad i konkretnim
nastavnim aktivnostima. Stoga nas ne iznenaduje $to se mnoge deontoloske
postavke o odgoju i obrazovanju kao interakcijsko-komunikacijskom procesu
ostvaruju u li¢nosti samog ucitelja i njegovom nacinu rada na $ta su ukazivali
Henting (1997), Liessmann (2008) i Rosi¢ (2011). UvrijezZeno je misljenje kako je
postovanje etickih pravila i nac¢ela istozna¢no sa postovanjem zakona. Medutim,
profesije poput medicine, obrazovanja ili vojske zahtijevaju ponasanja koja
prevazilaze zakon. Stoga, medu bitnim elemenima za razlikovanje profesija i
neprofesija je postojanje profesionalne etike formulisane eksplicitnim
profesionalnim kodeksom. Zivkovi¢ (2009) ukazuje kako je UNESCO u
Preporukama za uciteljski status od 5. 10. 1966. zahtijevao da ,norme ponasanja
i mjerila koja se utemeljuju u prirodi nastavnicke djelatnosti treba definisati u
saradnji s nastavni¢kim udruzenjima i onda ih se pridrzavati”. U SAD-u postoji
,Code of Ethics of the Education”, dok je kod nas npr. radna grupa, Agencije za
predskolsko, osnovno i srednje obrazovanje uz tehni¢ku podrsku UNICEF-a,
izradila dokument pod nazivom ,Eti¢ki kodeks”, namijenjen svim osnovnim
Skolama u Bosni i Hercegovini. Kodeks je nastao u okviru projekta: Razvoj
sistema pracenja kvalitete u obrazovanju, tj. etickog kodeksa i indikatora
interkulturalnog i inkluzivnog obrazovanja, u okviru pruzanja tehnicke pomoci
pri razvijanju interkulturalnog etickog kodeksa za nastavnike i ucenike u
osnovnom obrazovanju koji stoji na stavu da razvijanje i usvajanje etickog
kodeksa omogucava instituciji definisanje parametara zrelog profesionalnog
identiteta kao standarda u praksi te pravnu regulaciju njegove upotrebe, ali i kao

sredstvo za procjenu i samoprocjenu profesionalca. U tom smislu bi se definicija
etickog kodeksa usmjerila na zajednicke vrijednosti i skup pravila ponasanja koje
neka profesija prihvata sa svrhom osiguravanja svim sudionicima u radu, bez
obzira na rang i poloZzaj, jasnih smjernica potrebnih za donosenje jednoobraznih
etickih odluka u profesionanom kontekstu. Eti¢ki kodeks se istovremeno obraca
i javnosti govoreéi o odredenoj profesiji, njenim zalaganjima i ocekivanjima.
Hartmut von Hentig (1997) se, sa druge strane u svojoj knjizi Humana skola,
zalaze za Sokratovu zakletvu koja nastupa sa pozicije personalisticke etike bas
kao i Hipokratova zakletva. Tekst Sokratove zakletve obavezuje ucitelja:

e da odgojno-obrazovnom poslu pristupi svjesno i obavlja ga savjesno

¢ da cjelokupni odgojno-obrazovni rad utemelji na saznanjima pedagogije,
psihologije i njima srodnih nauka

e da postuje svako dijete

e da ga braniti od svega sto je usmjereno protiv njega

e da se zalaze za njegov psihicki i fizicki sklad

e da postuje njegove osjecaje

e da ga uvazava kao ravnopravnog sagovornika

e da trazi njegovo odobrenje za sve Sto ¢ini za njega

e da upozna zakonitosti njegovog razvoja

e da otkriva i razvija njegove sklonosti

¢ dane lomi njegovu volju

e da ga poucava kako koristenju sopstveni razum

e da ga osposobljava za preuzimanje odgovornosti za zivot, rad i
stvaralastvo u zajednici

¢ da gane podcinjava svojim shvatanjima svijeta, ljudskog drustva i ¢ovjeka

¢ da mu nastoji pruZiti viziju boljeg svijeta

e da mu omogucdi upoznavanje dobrog Zivota

e da ga uvjeri kako se vizija boljeg svijeta moZe ostvariti

e da ga poducava istinoljubivosti

e da pokazuje li¢cnim primjerom

e da javno obrazlaze svoja uvjerenja i djela, argumentima ih brane¢i od
kritike

e da sopstveni rad svjesno provjerava

e da bude spreman za provjeru djelatnosti

U tom smislu bi se eti¢ke norme internalizirale u samu osobu, u njen
sistem vrijednosti, dok bi se sa druge strane izgubila prethodno navedena svrha
eksterne mogucnosti standardiziranog testiranja kvalitete rada. Stoga, ne
iznenaduje sveprisutna zapitanost treba li donositi uciteljski kodeks ili pak
uciteljsku zakletvu, jer je razlika bitna. Zakletvu polazu ljekari zavrSsavanjem
medicinskog fakulteta a vojnici zavrSavanjem obuke. Pitamo se: ,Je li logi¢no da
ucitelji imaju svoj profesionalni kodeks, a ne zakletvu”? Zakletva, koja sugerise
neupitnu obavezu ¢ini se da bi bolje odgovarala prirodi uciteljskog poziva, kako

konstatuje Zivkovié¢ (2009). U tom smislu Zivkovié¢ (2009) navodi kako se nakon
Hentiga i Cindri¢ zalaze za zakletvu koju bi davali studenti preuzimanjem
diplome, predlazuéi da tekst zakletve R. Dottrensa iz 1996., uz UNESCO-vu
podrsku ¢iji je tekst: , Vr$i¢u svoju obavezu savjesno i ponosno. Moji ucenici bice
mi ne samo ucenici nego i djeca te nikada nec¢u zaboraviti da za njihovu sudbinu
i sam snosim dio odgovornosti. Svim raspoloZivim sredstvima ¢u ¢uvati cast
uciteljskog poziva. Moje kolege ¢e mi uvijek biti prijatelji. S njima u saradnji
nastojacu stalno usavrsavati puteve kojima skola ide priznajuci svima pravo na
odgoj i socijalnu pravednost u obrazovanju. Ovu zakletvu polazem sasvim
slobodno i ¢asno”. Za razliku od zakletve kodeksom se pobraja skup konkretnih
duznosti kojih se treba pridrzavati u obavljanju neke sluzbe. Prema Kantu, eticki
kodeks bi se trebao temeljiti na formulaciji kategori¢kog imperativa obuhvatajudi
osnovne duZnosti prema sebi i prema drugima sa pozicije specifi¢nosti
uciteljskog poziva. 1z navedenog razumijevamo da bi svaki kodeks za ucitelje
trebao imati pet osnovnih teza: kategoricki imperativ i cetiri odredbe koje govore
o odnosu ucitelja prema sebi i prema drugima (ucenici, kolege, $ira socijalna
sredina, drzava). Iz ovoga slijedi da bi prema Zivkovié¢u (2009) jezgra etickog
kodeksa za ucitelje mogla glasiti ovako:

1. Utitelj poucava tako da su mu ucenici svrha a ne sredstvo

2. Utitelj kao uzor, zivi tako da se hrabro nosi s nevoljama Zivota ne
narusavajudi svoj tjelesni i duhovni integritet, a tome poucava i svoje
ucenike

3. Ucitelj raste kao duhovna osoba koja unaprjeduje svoje znanje i umijece

poucavanja, a svojim ucenicima pomaZze da otkriju i razvijaju vlastite

talente

Ucitelj kao istinoljubiva osoba tome poucava i svoje ucenike

5. Ucitelj pomaZzudi ljudima, tome poucava i svoje ucenike

-

7. ZAKLJUCAK

Vodeni promisljanjima iz ovog rada proveli smo akcijsko istrazivanje u jednom
od Srednjoskolskih centara KS na uzorku od 80 profesora (op¢i predmeti, stru¢no
teorijski predmeti i praksa), primjenom anketnog upitnika koji se nalazio kao
prilog tekstu Etickog kodeksa skole i tekstu Sokratove zakletve.

Pitanje u anketnom upitniku je glasilo: ,Koji od priloZenih tekstova (Eticki
kodeks skole ili Sokratova zakletva), po vasem misljenju, autenti¢nije predstavlja
uciteljev dozivljaj duznosti?”

Rezultati su nas doveli do saznanja da je 72 (90%) od ispitanih profesora
sklonije Sokratovoj zakletvi u poredenju sa 8 (10%) profesora kojima je eticki
kodeks preferirana formulacija za sistematiziranje uciteljskih duznosti.
Interesantno je spomenuti i zapaZanje da je Sokratova zakletva kao neformalan

dokument vidljivo istaknuta u zajedni¢kim prostorijama nastavnog osoblja skole
u kojoj je istrazivanje provedeno. To nas je povelo putem do pedagoske sluzbe i
neformalnog objasnjenja kako Sokratova zakletva ipak , ima motivacijski u¢inak”
a eticki kodeks ,normativni uc¢inak”. Razloga vjerojatno ima jos, a to bi moglo
pokrenuti potpuno novi istrazivacki proces. Bez obzira na okolnosti, ucitelji
ulaZu izuzetan trud u savjesnom odnosu prema svojim duznostima, ostvarujuci
tako osnovno pravilo odgojnog rada da se prihvatanjem duznosti prihvatamo i
svakodnevnog djelovanja, prevazilaze¢i spoznaju o c¢inovnickoj dimenziji
uciteljskog poziva u pravcu spoznaje o uciteljima kao kreatorima znanja i razvoja.
Stoga, promisljajuci o razvoju etickih kompetencija ucitelja, kreira se okosnica za
promisljanja o savremenom ucitelju koji predstavlja klju¢nog aktera promjena u
buduénosti.

